
Godkjenning - G B N R 7/4 - Løyve til riving av eldre løe/silo og
oppføring av reiskapshus

Administrativt vedtak. Saknr: 58/2017

Tiltakshavar: Jan Agnar Brakstad
Søknadstype:

SAKSUTGREIING:

Søknad om løyve til tiltak utan ansvarsrett etter plan - og bygningslova
(pbl.) § 20 - 2

Tiltak:

Saka gjeld søknad journalført motteke 24 . 2 .201 7 om løyve til riving av eksisterande løe/silo og
oppføring av nytt reiskaps hus (90 m ² BYA / høgde 6m ) på gbnr 7 / 4 på Braks tad i Meland
kommune . Søknaden gjeld riving og oppføring av driftsbygning i landbruket. Det er ikkje krav til
ansvarsrettar, jf pbl § 20 - 4 bokstav (b), jf SAK10 § 3 - 2.

VURDERING:

Nabovarsling:

Søknaden blei nabovarsla 2 3 . 2 .201 7 i samsvar med pbl § 21 - 3 . Det er ikkje merknader til tiltaket.

Planstatus:

Gbnr 7/4 er ein landbrukseigedom i drift med matrikkelre gistrert grunnareal på om lag 84 dekar.
Nytt reiskapshus skal tene til bruk for landbruksdrifta på eigedomen og er soleis i samsvar med
LNF - formålet i kommuneplanen sin arealdel (KPA). Tiltaket krev ikkje dispensasjon.

Plassering av tiltaket, utforming, høgde og avstand frå nabogrense: 
 
Tiltaket skal plasserast som vist på vedlagte situasjonskart journalført motteke 24.2.17 og 
oppførast i samsvar med vedlagte plan- og fasadeteikningar motteke same dato. Tiltaket har 
forsvarleg planløysning og utsjånad og blir vurdert å vere i samsvar med pbl § 29-1 – 29-3. 
 
Tiltaket er elles i samsvar med lova sine krav til plassering, høgde og avstand frå naboeigedommar 
og omliggjande byggverk, jf pbl § 29-4. 
 
Vurdering av kulturminne: 
 
Tenesteområde kultur har etter synfaring gitt uttrykk for at tørrmur/gavlsvegg har ein viss 
kulturminneverdi. Tiltakshavar har til dette opplyst at det det tryggleiksomsyn som gjer det 
naudsynt å rive bygget og har oppretthalde søknaden som omsøkt.  
 
Eksisterande løe er sefrak-registrert. Dette er i seg sjølv ikkje til hinder for at bygget kan rivast. 
Bygget er ikkje verna, korkje gjennom vernevedtak frå kulturminnestyresmakt eller gjennom 
plangrunnlag. Kommunen har ikkje difor heimel til å avslå søknaden om riving. Plan- og 
bygningslova § 31-1 gir ikkje heimel til å avslå søknad om riving og det er ikkje aktuelt å leggje ned 
byggje- og deleforbod etter pbl § 13-1. 
 
Avfallshandtering – Løyve frå Arbeidstilsynet: 
 
I Sefrak-registeret er det opplyst at bygget er oppført med byggematerialet asbest. Tiltakshavar 
har avklart med Arbeidstilsynet at arbeida med å rive bygge krev/ikkje krev løyve frå 
Arbeidstilsynet i dette tilfellet. Det er ikkje krav til avfallsplan for tiltaket, jf TEK10 § 9-6. 
Tiltakshavar er ansvarleg for at krava i Avfallsforskrifta kap 11 blir etterlevd. 
 
VEDTAK: 
 
«Meland kommune gir i medhald av plan- og bygningslova (pbl) § 20-1 løyve til riving av 
eksisterande løe og silo på gbnr 7/4 i Meland kommune. 
 
Vidare gir Meland kommune i medhald av pbl § 20-1 løyve til oppføring av reiskapshus på gbnr 7/4 
i samsvar med søknad journalført  24.2.2017. Plassering og utforming av bygget skal vera som vist 
på vedlagte situasjonskart journalført motteke 24.2.2017. Minstegrensa på 4 meter mot 
nabogrense er absolutt.  
 
Dei opplysningar om byggetiltak og tiltakshavar som kjem fram i søknaden blir registrert i 
matrikkelen, jf Matrikkellova. Matrikkelen er det offisielle registeret for fast eigedom, bygningar, 
bustadar og adresse. 
 
Dersom tiltaket ikkje er sett i gong seinast 3 år etter at løyve er gjeve, fell løyvet bort. Det same 
gjeld dersom tiltaket blir innstilt i lengre tid enn 2 år, jf Pbl § 21-9. 

Tiltaket skal utførast i samsvar med vilkår gitt i eller i medhald av plan- og bygningslova så framt 
det ikkje er gitt unntak.» 
 

***** 
 
Saka er handsama og avgjort administrativt i medhald av delegert mynde, jf. kommunelova § 23 nr 
4 og gjeldande delegasjonsreglement. 
 
Vedtaket er eit enkeltvedtak etter reglane i lov om offentleg forvaltning (fvl). Vedtaket kan klagast 
på til Fylkesmannen i Hordaland, jf. fvl. §§ 28-36. Klagefristen er 3 veker frå melding om vedtak er 
motteke. Det er nok at klagen er postlagt innan fristen går ut. Klagen skal sendast skriftleg til 
kommunen. I klagen skal det gå fram kva det blir klaga på i vedtaket, og kva endringar ein ønskjer. 
Klagen skal grunngjevast. Før det kan reisast søksmål om vedtaket er gyldig eller krav om 
erstatning, må høve til å klage på vedtaket vere nytta fullt ut, jf. fvl. § 27b.  
 
Gebyr for sakshandsaminga blir ettersendt. Gebyr for teknisk forvaltningsteneste er fastsett ved 
forskrift. Det er ikkje høve til å klage over ei forskrift, jf. forvaltningslova §§ 3, 28 og 40. Det kan 
difor ikkje klagast over at det blir kravd gebyr, eller over storleiken på gebyret. Det kan klagast 
over kva punkt i regulativet gebyret er rekna ut i frå. Klage skal vere grunngjeven. 
 
 
Med helsing 
 

 

Anny Bastesen  Tore Johan Erstad 
sektorsjef teknisk Juridisk rådgjevar 
 
Dokumentet er elektronisk godkjent og har difor ingen signatur. 
 

Vedlegg: 
Kart og teikningar  
 
 

 
 

 
 


